
				এই পাতাটির মুদ্রণ সংশোধন করা প্রয়োজন। 
ు . বাঙ্গালী সাহিত্য ।
কাহাদের হইতে রাঙ্গালাকাব্যের জন্মলাভ হইয়াছে ? কাছার বিবসনা মাতৃভাষাকে বসনভূষণাদি দ্বারা সাজটুবার প্রথম চেষ্টা করিয়াছে ? এ বিষয়ে ইতিহাস কাহাদের নাম চিরকাল সগৌরবে স্মরণ করিবে ? ইত্যাদিরূপ বিচার ও বিবাদ উপস্থিত হইলে বৈষ্ণবসম্প্রদায়ের নিকট শক্তিদিগের মুখ অবশ্য মলিন ও অবনত হইয়া পড়িবে সন্দেহ নাই ।
যাহাহউক উক্ত সম্প্রদায়ের মধ্যে কোন মহাত্মা বাঙ্গালাভাষায় প্রথমে লেখনীচালনা করিয়াছিলেন, এক্ষণে তাহ দেখা আবশ্যক। অনেকে জীবগোস্বামীর করচাকেই বাঙ্গালার আদিগ্রন্থ বলিয়া উল্লেখ করিয়াথাকেন । চৈতন্যচরিতামৃতকার জীবগোস্বামীকে রূপ সনাতনের ভ্রাতুষ্পুত্ৰ বলিয়া লিথিয়াছেন । কিন্তু ভক্তমাললামক গ্রস্থে বর্ণিত আছে যে, জীব মানকরনিবাসী এক অতি দরিদ্র ব্রাহ্মণ ছিলেন । তিনি ধনাকাঙ্ক্ষায় বহুকাল ব্যাপিয়া বারাণসীতে মহাদেবের আরাধনা করিলে পর, মহাদেব পরিতুষ্ট হইয়া র্তাহাকে আদেশকরেন যে, তুমি বৃন্দাবনবাসী সনাতন গোস্বামীর নিকট গমন করিলে তিনি তোমাকে অভিমত ধনদান করিবেন । তদনুসারে তিনি বৃন্দাবন য়াত্রা করিলেন। ঐ সময়ে গৌড়ের বাদসাহ হোসেনসার দুই মুসলমান মন্ত্রী চৈতন্তের নিকট কৃষ্ণমন্ত্রে দীক্ষিত হইয়। রূপ ও সনাতন নামগ্রহণপূর্বক সন্ন্যাসীবেশে, বৃন্দাবনে তপস্যা

